
ДЕРЕКТЕРДІ КЛАСТЕРЛЕУДЕ  R  БАҒДАРЛАМАЛАУ ТІЛІНІҢ МҤМКІНДІКТЕРІ  
 

Ерназар Б.Н.  

e_bisultan@mail.ru,  

Ғылыми жетекші М.С.Сауханова  

m.saukhanova@mail.ru 

Л.Н. Гумилев атындағы Еуразия ұлттық университеті, Астана, Қазақстан 

  

Кластерлеу статистика, тиімділеу, деректерді интеллектуалды талдау, бейнелерді 

сегменттеу, бейнелерді тану т.б. ғылым салаларында кеңінен қолданысқа ие. 

Кластерлеу - берілген объектілер (деректер) жиынын кластерлер деп аталатын ішкі 

жиындарға бӛлу. Кластер - алдын-ала анықталған қасиеттері бойынша ӛзара ұқсас 

объектілер тобы. Қасиеттер ретінде объектінің қандайда бір сандық мінездемесі 

қарастырылады [1].  

Нақты есеп ерекшелігіне  байланысты кластерлеу әртүрлі мақсаттарды кӛздеуі 

мүмкін: 

 объектілерді ұқсас топтарға бӛлу арқылы деректер жиынының  құрылымын 

анықтау; 

 ешқандай кластерге жатқызуға болмайтын объектілерді оқшаулау; 

 деректермен жұмыс істеуді жеңілдету, яғни кластерлердегі барлық деректермен 

емес, тек олардың типтік ӛкілдерімен ғана жұмыс істеу.  

Деректерді кластерлеу келесі кезеңдерден тұрады: 

 объектілер қасиеттерін/мінездемелерін анықтау (ұқсастықтарын анықтау); 

 метриканы анықтау; 

 объекттерді топтарға бӛлу; 

 нәтижені визуализациялау. 

Объектілер қасиеттерін/мінездемелерін  анықтау кезеңінде объектілердің 

әрқайсысын айқын кӛрсететін сипаттамалары анықталады. Ол сандық (координаталар, 

интервалдар т.б.) немесе сапалық (түсі, статусы, дәрежесі т.б., ескерте кетеміз, ӛңдеу 

барысында сапалық сипаттама да сәйкес сандық баламаға ауыстырылады) болуы мүмкін. 

Содан соң сипаттамалар аймағын қысқартуға ұмтылу, яғни, объектілердің ең маңызды 

сипаттамаларын белгілеу керек. Сипаттамалар аймағын қысқарту кластерлеу процесін 

жеделдетеді және кӛп жағдайда визуалды түрде баға беруге мүмкіндік тудырады. 

Ары қарай объектілер сипаттамалық векторлар күйінде беріледі. 

Кластерлеудің келесі кезеңі, объектілердің ұқсастықтарын кӛрсететін, метриканы 

анықтау болып саналады. Метриканы таңдау мәселесі кластерлеу есебінің нәтижесіне үлкен 

әсер ететін факторлардың бірі. Сипаттамалар сандық болмаған жағдайда ең қарапайым 

Хэмминг метиркасын қолдануға болады. Кӛп жағдайда объектілердің сандық сипаттамалары 

үшін классикалық Евклид метрикасы қолданылады. 

Объектілерді топтарға (кластерлерге) бӛлу үшін әртүрлі кластерлеу алгоритмдері 

қолданылады (иерархиалық, k-means, жақын кӛршілер алгоритмі, бұлдыр кластерлеу 

алгоритмдері, нейрондық желілер т.б.) 

Нәтижені визуализациялау кезеңінде кластерлеу алгоритмдері арқылы топтарға 

(кластерлерге) жіктелген деректерді графикалық кескін түрінде бейнелейді (иерархиялық 

алгоритмдер үшін дендрограммалар, гистограммалар, диаграммалар т.б.).  

Деректерді талдауда R бағдарламалау тілін қолдану  

Кластерлеу есептерін шығаруда R бағдарламалау тілі деректерді және алгоритмдер 

жұмыстарын талдау, кластерлеу нәтижелерін ұсыну   мүмкіндіктерін   ұтымды   қамтамасыз   

етеді [2].  Сондықтан R бағдарламалау  тілінде деректерге кластарлеу жүргізу мысалдарын 

қарастыру кӛзделді.  

 Мысал ретінде «DBforR.txt» файлына жазылған деректер қорын қолданамыз. Файл 

мектеп оқушыларының 2006-2009 жылдар аралығында әлеуметтік желі арқылы бір-біріне 

жазған хабарламаларының сипаттамаларынан тұрады. Деректер қорында 30 000 дерек және 

40 баған бар. Алғашқы тӛрт баған хабарлама жазылған уақыт, жіберген оқушының жасы, 

жынысы, достарының саны секілді ақпараттардан тұрса, қалған 36 бағанда оқушылардың 

жазған хабарламаларын  талдауға кӛмектесетін арнайы сӛздердің хабарламаларда қанша рет 

кездескені кӛрсетілген.  Анонимдікті сақтау мақсатында, хабарламалардың авторлары 

кӛрсетілмеген [3].  

Файлды R бағдарламалау ортасына жүктеу: 

> teens<-read.csv("D:/ DBforR.txt ") 

>fix(teens)  

 

 
Сурет 1. fix(teens) командасы арқылы алынған кесте 

  

Талдау жасауды бастамас бұрын деректерді белгілі бір нормаға келтіру қажет. Ол 

үшін summary() командасын пайдалану арқылы  әр бағанға сипаттама жүргіземіз: 

 

 
 

Сурет 2. summary() командасының орындалуы 

Алынған нәтижеде оқушылардың жастарына мән беретін болсақ, ең кішісі жас 3-ке, 

ал ең үлкені 106 жасқа тең,  яғни  қорда деректері қате енгізілген оқушылардың бар екенін 

кӛреміз. Сондықтан бізге керекті 13 пен 20 жас аралығындағыларды қалдырып, қалғанына 

«белгісіз» (NA) мәнін беріп шығамыз: 

 

 
 

Сурет 3.  Жастары кӛрсетілген бағанды нормалау 

  

Келесі туындайтын  ең маңызды сұрақ: «белгісіз» деректерді қалай нормалаймыз? 

Әрине, ең оңай жолы, «белгісіз» мәні бар жолдарды жойып тастау. Бірақ бұл жол қажетті 

кӛптеген деректерден айырылып қалуға алып келеді.  Сондықтан, әдетте, оларды «жалған 

деректермен» алмастырады. Жалған деректер ретінде  әр жылдағы оқушылардың орташа 

жасы алынады:  

 

 
 

Сурет 4.  Жастары кӛрсетілген бағанды нормалау 

  

Енді оқушылар жастарының ішінде белгісіз мән жоқ.  

Деректерді нормаға келтіргеннен соң кластерлік талдауға кӛшуге болады. Бізге 

оқушыларды қызығушылықтары бойынша кластерлерге жіктеу қажет. Қызығушылықтарын 

сипаттайтын 36 бағанды (5-тен 40-қа дейін) бӛлек алып, оларды  стандартты түрге 

келтіреміз. Деректерді стандартты түрге келтіру дегеніміз – оларды орташа мәні 0-ге, орташа 

квадраттық ауытқуы 1-ге тең болатындай етіп түрлендіру. Стандарттауды R тілінде scale() 

функциясын шақыру арқылы оңай жүзеге асыруға болады: 

 

 
 

Сурет 5. 5-тен 40-қа дейінгі бағандарды стандарттау 

  

5-ші суреттен кӛріп отырғанымыздай барлық бағандардың орташа мәні 0-ге тең болып 

тұр. Енді k-means функциясын шақырып деректерді k=5 кластерлерге жіктейік: 

Сурет 6. k-means функциясын қолдану арқылы деректерді талдау. 

  

Деректер 5 кластерге жіктелінді. Кластерлеу нәтижесін teen_clusters объектісіне 

жаздық. Бұл объектінің бірнеше негізгі атрибуттары бар. Бірнешеуін қарап кӛрейік:  

> teen_clusters$size 

[1]   675  25301 986  2436   602 

> teen_clusters$centers 

 

 
 

7-сурет. teen_clusters объектісінің centers атрибутын қарау. 

  

Біздің деректер стандартталғандықтан әр сӛздің кластер нӛмірі бойынша теріс 

мәндері, сол сӛздің жалпы кездесу жиілігінің орташа мәнінен тӛмен екенін кӛрсетсе, оң 

мәндер керісінше орташа мәнінен жоғары екенін кӛрсетеді. Бұл ақпараттарды пайдаланып, 

әр кластердегі оқушылардың қызуғышылықтарын анықтауға болады. Мысалы 1-кластер 

«кудай», «мешіт», «пайгамбар», «куран» cӛздері бойынша жоғары оң сандарды кӛрсетіп тұр 

(2.37, 2.19, 2.45, 4.18), яғни 1-кластердегі оқушылардың кӛбін «религия» тақырыбы 

қызықтыратынын біле аламыз (size атрибутынан 1-кластерге 30000 хабарламаның 675-і 

кірістірілгенін кӛруге болады).  

 Бастапқы деректер қорындағы әр хабарлама қай кластерге жататынын 

teen_clusters$cluster бағанын пайдаланып біле аламыз: 

8-сурет. teens объектісіне cluster бағанын қосу. 

Әр кластердегі оқушылардың орташа жасын қарап кӛрейік: 

> aggregate(data = teens, жасы ~ cluster, mean) 

  cluster     жасы 

1         17.35298 

2        17.26222 

3        16.88607 

4        17.05335 

5        17.38101 

Орташа  жастары барлық кластерде шамамен бірдей екені кӛрініп тұр. Ол 

оқушылардың жасы қызығушылықтарына аса қатты ықпал етпейтіндігін кӛрсетеді. Енді 

жыныстарының ықпалын қарап кӛрейік. Оны тағы бір жаңа баған қосу арқылы жүзеге 

асырамыз, себебі деректер қорында жыныстары үшін де «белгісіз»(NA) ақпараттар кездеседі: 

> teens$female <- ifelse(teens$жынысы == "F", 1, 0) 

> aggregate(data = teens, female ~ cluster, mean) 

cluster    female 

1        0.4063492 

2        0.5963546 

3        0.9162996 

4        0.2966870 

5        0.7738516 

Яғни, үшінші кластерде басым бӛлігі қыздар екені кӛрініп тұр. 

Қорытынды 

Алынған  нәтижелер R бағдарламалау тілін пайдаланып деректерді нормалауға, 

стандартты түрге келтіруге, кластерлерге жіктеуге, кластерлер кӛлемін, кластер центрлерінің 

сипаттамасын алуға, осы сипаттама негізінде оқушылардың қызығушылығын анықтауға, 

әрбір хабарламаның қай кластерге жататындығын білуге т.б.  маңызды ақпараттарды табуға 

болатындығына кӛзімізді жеткізді.  R бағдарламалау тілі KDnuggets.com 

сайтының   деректерді талдауда кеңінен қолданылатындығы да аян. Деректерді талдау есебін 

шығаруда R бағдарламалау тілі мүмкіндіктерін меңгеру болашақ IT-мамандар үшін маңызы 

зор екені айқын.  

